
Til: Skipulags og mannvirkjanefndar Ísafjarðar 

Flateyri 3. júní 2021 

Efni: Gönguleiðir í Önundarfirði 

Ágæta nefnd 

Á fundi nefndarinnar þann 12 maí síðastliðinn brást nefndin við erindi Helenu Jónsdóttur 
verkefnastjóra á Flateyri (starfsmanns Ísafjarðarbæjar) með því að óska eftir formlegri umsókn um 
framkvæmdaleyfi með tilheyrandi fylgigögum og umsögnum skv. 7 gr. Reglugerðar um 
Framkvæmdaleyfi. 

Nú hef ég, undirritaður, tekið við starfi Verkefnastjóra af Helenu og hafði áður aðstoðað hana við 
umsóknir í Framkvæmdasjóð Ferðmannastaða vegna gönguleiðanna. Ég tel að í ljósi skorts á 
fylgigögnum í erindi Helenu hafi afgreiðsla nefndarinnar verið fullkomlega eðlileg. Hinsvegar tel ég að 
nefndin hafi fengið ónógar upplýsingar um eðli verksins og þegar það liggur fyrir, með þeirri lýsingu 
og fylgigögnum sem hér fylgja, verði ljóst að verkið er ekki framkvæmdaleyfisskylt. 

Hér með er því óskað eftir því að nefndin endurskoði niðurstöðu sína frá12 maí síðastliðnum og 
undanskilji verkið framkæmdaleyfi. 

Um er að ræða tvær aðskildar göngu- og hjólaleiðir annarsvegar upp á Þorfinn og hinsvegar upp 
Klofningsdal og fram á útsýnisstað vestan hans (sbr. Myndir 1-4 neðst í skjali þessu).  

Þorfinnur 

Núverandi ástand: Engin leið er merkt eða greinileg frá bænum Grafargili (Valþjófsdal) upp á Þorfinn. 
Lítilsháttar umferð göngufólks er þó til staðar, þrátt fyrir að leiðin sé ógreinileg og erfið undir fót, 
enda útsýni af Þorfinni frábært.  

Verkið felst í eftirfarandi: 

- Stika með ómáluðum lerkistikum (60- 70 cm háum) á u.þ.b. 20-30 metra fresti leið frá 
Grafargili uppá Þorfinn 

- Setja niður Upplýsingaskilti um gönguleiðina við Afleggjarann að Grafargili (stærð A3) 
- Setja niður tvo vegvísunarstaura (110cm háir og 10x10cm) nálægt grafargili 

Framkvæmd verksins er þessi: 

- Stikur eru bornar í bakpokum upp gönguleið og reknar niður með slaghömrum 
- Vegvísunarstaurar og upplýsingaskilti eru sett ofan í handgrafna holu, 90 cm niður í jörð, og 

púkkað með umhverfisgrjóti í kring (Gamla hornstauraaðferðin) 

Ef verkið hepnast vel mun umferð göngufólk aukast nokkuð, sem dugar til þess að smá saman ætti 
að vera þéttara undir fót og auðveldari gangur. Engin breyting verður á ásýnd lands ef frá eru taldar 
stikurnar sem sjást ekki langt að og leið mótast, ekki ósvipuð kindagötu en heldur breiðari 30-40cm, 
þar sem er gróður er til staðar. Leyfi landeigenda liggur að sjálfsögðu fyrir. 

Klofningsdalur 

Núverandi ástand: Allnokkuð er gengið upp klofningsdal eftir gömlum ýtuslóða sem liggur upp allan 
dalin upp á brún Klofningsheiðar. Leiðin er bæði orðin torfær (bæði hjólum og mönnum) og 
villugjörn, þar sem í árana rás hefur grjót sest í slóðann.  



Verkið felst í eftirfarandi: 

- Stika með ómáluðum lerkistikum (60- 70 cm háum) á u.þ.b. 50-100 metra fresti leið frá 
Tjaldsvæði á Flateyri, upp ýtuslóða í Eyrarfjalli, inn í Klofningsdal, upp á brún Klofningsheiðar 
og þaðan fram á brún vestan Klofningsdals 

- Setja niður tvö upplýsingaskilti um gönguleiðina (stærð A3, sjá staðsetningu á mynd) 
- Setja niður níu vegvísunarstaura (110cm háir og 10x10cm, sjá staðsetningu á mynd)  
- Setja niður eitt stærra upplýsingaskilti um báðar gönguleiðir (90x 110 cm skiltaflötur) við 

tjaldsvæðið á Flateyri 
- Grjót verður hreinsað af 40-50 cm breiðri leið eftir gamla ýtuslóðanum (sbr. Mynd 5) 
- Drenað verður úr ýtuslóðanum sem liggur skáhallt upp Eyrarfjall, ef þurfa þykir 

Framkvæmd verksins er þessi: 

- Stikum er ekið að vatnsverndarsvæði og svo bornar í bakpokum upp gönguleið og reknar 
niður með slaghömrum 

- Vegvísunarstaurar og upplýsingaskilti eru sett ofan í handgrafna holu, 90 cm niður í jörð, og 
púkkað með umhverfisgrjóti í kring (Gamla hornstauraaðferðin) 

- Grjót verður hreinsað, eða ýtt úr braut, með járnköllum, tréfleygum og öðru vogarafli sem 
vinnanlegt er með handafli (þar sem brautin má ekki að vera bein né breið er ekki hægt að 
nota vélar) 

- Drenað verður úr ýtuslóðanum með litlum þverskurðum (10-15 cm djúpum) með 
handverkfærum 

Röksemdafærsla hvers vegna verkin eru ekki framkvæmdaleyfisskyld 

Reglugerð nr. 772/2012 um framkvæmdaleyfi kveður á um í 5.gr að „Framkvæmdir sem teljast 
óverulegar eru ekki háðar framkvæmdaleyfi en geta þó verið skipulagsskyldar. Með óverulegri 
framkvæmd er átt við framkvæmd sem hefur óveruleg áhrif á umhverfið og ásýnd þess.“ Það er mat 
undirritaðs að framkvæmdir þær sem fyrirhugaðar eru hafi óveruleg áhrif. 

Þorfinnur: 

Gönguleiðin verður stikuð með umhverfisvænum lerkistikum sem ekki þarf að mála. Þær grána og 
falla að mestu inn í landslagið nema fyrir þá sem eru nálægt þeim. Ekki er fyrirhugað að fara í neina 
jarðvinnu eða breyta yfirborði gönguleiðar á nokkurn hátt. Skilti og staurar sem sett verða upp eru 
lágstemmd og í byggð og breyta því ekki ásýnd á annars manngerðu umhverfi. 

Klofningsdalur: 

Um stikur gildir það sama og við Þorfinn, sem og skilti og staura. Grjóthreinsun í Klofningsdal mun 
heldur ekki breyta ásýnd eða hafa áhrif á umhverfi af tveimur ástæðum, a) grjótið sem um ræðir féll 
ofan á ýtuslóða og er því ekki jarðfast, b) ekki verður farið beint strik með gönguleiðina og c) aðeins 
verður grjóti ýtt til svo að myndist 40-50cm braut sem hentar fjallahjólum og mönnum. 

Framkvæmdatími 

Um báðar leiðirnar gildir að vélar verða ekki notaðar til framkvæmda enda markmið að halda 
leiðunum „náttúrulegum“ fyrir upplifun bæði hjóla- og göngufólks, á framkvæmdatíma verða því 
engin verulega áhrif á umhverfi. Framkvæmdir þurfa að eiga sér stað í júlí og ágúst eftir að snjóa 
leysir og áður en snjóar. Í september getur snjóað í þessari hæð. 

 



Annað 

Ef að sækja þarf umsagnir og álit gagnvart framkvæmdinni skv. 7 gr. Reglgerðar mun verkið tefjast 
fram á haust og þá verður framkvæmdatími útrunnin. Þar sem forsenda verkefnisins er að það fékk 
tæpra 7 miljón króna styrk úr Framkvæmdasjóði Ferðamannastaða til framkvæmda á árin 2021. Með 
töfinni verður styrknum og þar með verkefninu mögulega stefnt í hættu þar sem sérstaklega þarf að 
sækja um breytingar á framkvæmdatíma styrks. 

Verkefnið rekst ekki á fyrirhugaðar framkvæmdir vegna Snjóflóðavarna uppi á Eyrarfjalli þar sem 
framkvæmdaaðilar hafa fallið frá því að nota Klofningsdal sem aðkomuleið og framkvæmdasvæðið er 
töluvert frá fyrirhugaðri gönguleið (skv. Upplýsingum frá Kristínu Mörthu hjá Verkís). 

Myndir og Kort að neðan: 



 

Mynd 1. Yfirlitsmynd gönguleiðir 

 

Mynd 2.Gönguleið Flateyri - Klofningsdalur 



 

Mynd 3. Nærmynd af gönguleið staurum og skiltum nálægt Flateyri 

 

Mynd 4. Gróf lega Gönguleiðar á Þorfinn. Upphaf hennar er við gatnamót afleggjara að Grafargili 



 

Mynd 5: Ýtuslóði í Klofningsdal þar sem grjót verður hreinsað (ýtt til hliðar) liggur upp til hægri á myndinni 

 

Mynd 6. Dæmi af samskonar staur og A3 skilti og sett verða upp, lerkistika sést í bakgrunni. 

 



 

Mynd 7. Gönguleið þar sem grjóti hefur verið ýtt til hliðar og notað í tröppur 

 

Mynd 8. Unnið með handverkfæri við gönguleið, svipuðu verklagi verður beitt í Klofningsdal. 



 

Mynd 9. Ef umferð göngufólks upp á Þorfinn eykst töluvert má búast við að svipuð braut myndist 

 

 


